
Nd. 104. Frumvarp til laga [72. mál]
um breyting á girðingalögum, nr. 24 1. febr. 1952.

Flm.: Sveinbjörn Högnason, Halldór E. Sigurðsson.

1. gr.
1. gr. laganna hljóði svo:
Girðingar í lögum þessum eru:

I. Fullgildar girðingar.
a) Gaddavírsgirðing 5 strengja, einn metri á hæð frá jafnsléttu og ekki lengra

milli jarð fastra staura hennar en 5 metrar, eða vírnetsgirðing, er jafngildi
henni að vörzlunotum.

b) Skurður eigi grynnri en 1.50 m, eigi mjórri en 3 m að ofan og með 2 gadda-
vírsstrengjum á öðrum hvorum bakkanum, eða jafngildi gaddavírsíns af
vírneti. Bil milli jarðfastra girðingar staura sé eigi meira en 5 m.

Nú leyfir aðstaðan ekki dýpri skurð eða skurðkafla en 1 metra, eða
uppundir 1.50m, og skal þá 3 strengja gaddavírsgirðing, eða jafngildi hennar
af vírneti, koma á skurðbakkann.

II. Stórgrípagirðingar.
a) Gaddavírsgirðingar með 2 strengjum og sé eigi minna en 65 cm frá jörðu

upp að neðri vír streng.
b) Skurður eigi grynnri en 2 m og eigi mjórri en 3.70 m að ofan.

2. gr.
Á eftir 1. málsgr, 10. gr. laganna komi ný málsgrein, svo hljóðandi:
Nú verður ágreiningur um landamerkjagirðingu, á. hvern hátt eða úr hvaða efni

hún skuli gerð, og skulu aðilar þá hlíta úrskurði úttektarmanna.

3. gr.
Lög þessi öðlast þegar gildi.

Greinargerð.
Svo sem kunnugt er, fer það mjög í vöxt, að skurðir séu notaðir til vörzlu í

sambandi við þurrkun lands. Hafa því ýmsir bændur látið þá ósk í ljós, að slíkar
vörzlur yrðu teknar inn í ákvæði girðingalaga og yrðu settar samhliða öðrum girð-
-ingum, sem gerðar eru með vír eða neti. - Þetta virðist einnig eðlilegt, eins og nú
er komið. Grafnir skurðir eru ágæt varzla og varanlegri en girðingar aðrar. enda
séu ákvæði sett um það, hversu frá þeim skuli gengið, til þess að fullgild varzla
geti talizt. Flutningsmenn hafa leitað álits og tillagna ráðunauts Búnaðarfélags
íslands, hr. Ásgeirs L. Jónssonar, um þessi efni, og er frumvarpið að mestu í sam-
ræmi við tillögur hans.


